Inuussutissarsiornermut, Suliffeqarnermut, Niuernermut ,Nukissiuuteqarnermullu Naalakkersuisogarfik

Nunanut Allanut Pisortaqarfik

GOVERNMENT OF GREENLAND

Departementet for Erhverv, Arbejdsmarked, Handel, Energi og
Udenrigsdirektoratet

Inatsisartunut ilaasortaq Kelly Berthelsen
Inuit Ataqgatigiit
kelbe@inatsisartut.gl

Nunanut Allanut Tunngasutigut Naalakkersuinikkut Ingerlatsineq Pillugu
Nassuiaat 2016. Immikkoortoq 14. UKA2016. November 9-ani suliarineqarmat
apeqqut allakkatigut akissutaa

Apeqqutigineqartoq:

“Nalunaarusiami qupperneq 45-mi NPA-mut oqaatigineqarpoq suliat nutaaliornermut
aallarnisaanermut atoqqiinermut nukissiuutinullu atoruminarsaaneq kiisalu nunami
kultoorikkut kigornussassat taanna suliniuteq atorlugu assersuutigalugu Tunup
Avannaani Avannaarsuani nuna eqgqissisimatitaq kultoorikkut pingaarutilinnik
nalunaarsugassanik nakkutigisassalinnik peqarmat. EU-p aningaasaliissutai tassunga
atorneqarsinnaassanerpat?”

Akissut:

NPA-p piffissamut (2014-2020) programmia nunani avannarlerni issittumilu nunat
killingini piujuartitsilluni ineriartornermik anguniagagarluni pingaarnersiuiffiusumik
sisamanik suliagarpoq. Pingaarnerpaat ilaat ataaseq tassaavoq pinngortitap kulturikkullu
kingornussat illersugaanerat eriaginegarnerallu. Kalaallit namminersortut pisortallu
suliffeqarfiutaat suliniuteqartut sammisami tassani iluarsartuullugu pilersaarusianut
peqataanissamut periarfissaqarput. Piumasaqaataavorli malittarisassat naapertorlugit
iluarsartuullugu pilersaarusiani tamanni minnerpaamik nunat pingasuusussaammata
iluarsartuullugu pilersaarusiami taamaattumi nunat allat marluk sulegataanissaat.

Kalaallit namminersortut pisortallu suliffeqarfiutaat suliniuteqartut naalagaaffinnit
arlalinnit akuleruffigineqartumi iluarsartuullugu pilersaarusiami pegataaffigineqartumi
NPA-mit akuersissutiginegartumi nunami allanngutsaaliukkami itsarsuarnitsanik
misissuinermut tunngasunik illersuinermik siunertalimmi ilaaniarpata, iluarsartuullugu
pilersaarusiaq taamaattoq Europamiut Ineriartortitsinermut Aningaasaategarfianniit
aningaasalersorneqgarsinnaanera ilimagineqarsinnaavoq. lluarsartuullugu pilersaarusiaq
NPA-p aqutsisuinit NPA-mi nunanit pegataasunit tamanit sinniisogartumit
akuersissutigineqaqqaassaag.

